
Nunatta pissarititai atorlugit sanaartornermut atortussiornermi tunisassiornissamik
aallarnisaaniartut ganoq iliorluta tapersersorsinnaanissaat pillugu apeqqutegaat
aallaavigalugu Inatsisartut ogallinnissaannik siunnersuut.

(Inatsisartunut ilaasortaq Ineqi Kielsen, Siumut)

Demokraatini nuannaarutigaarput qulequtaq una ullumikkut gaginnegarmat.

Niuernermi isertitat aningaasartuutillu ogimaagatigiisinnerat gissimikkutsigu takussavarput
niogqutissat eqgqussagut avammut tunisassiatsinnut naleqqgiullugit amerlanerungaartut. Ukiullu
marlussunnguit eqgaassanngikkaanni Namminernerullutik Ogartussaanerup Namminersorlunilu
Ogartussaanerup ingerlanerani ukiut tamaasa taamaattuaannarnikuuvog. Tamanna
tunngavigalugu avataaniik niogqutissanik eqqussuinermut gasukkaallatsitsisinnaasut
tikilluagqusariagarpagut.

Uani apeqquteqaat aallaavigalugu ogallinnermi siunnersuutegartup ilaatigut eqgaavaa najukkami
tunisassiarinegartut Sikublockit. Qularutiginegassanngilluinnarpog nuannissagaluagimmat
Sikublock imaluunniit sanaartornermi atugassiat allat najukkami tunisassiarinegartut
atorsinnaagaluarutsigit - sulilu pitsaanerussagaluarpoq atortussat tamakku avammut
niogqutigisnnaagaluarutsigit. Kisianni ajoraluartumik najukkami tunisassiat atorsinnaannginnerat
pissutegarpoq, tassungalu akissutissatuaangallarpoq allani tunisassiarineqartartut pitsaaneruneri
akikinnerunerilu.

Pisortat sanaartortitsissappata imaluunniit namminersortut, taava amerlasuutigut sanaartorniartup
Kissaatigisarpaa sapinngisamik pitsaanerpaamik akikinnerpaamillu sanaartornissani.
Taamaaliornikkut aningaasat pissarsiagarfiunerpaasarput, taamatullu kissaategartarpoq
kinaluunniit sanaartortitsiniartoqg.

Taamaattumik Demokraatini isumagarpugut najukkami sanaatornermi atugassat
tunisassiarinegartut atornegartannginnerannut ajortumik isumagarneq pissutaasartoq -
apeqqutaaginnarpoq suut atussallugit imminut akilersinnaanerunersoqg.

Taamatulli ogareerluta iluarisimaarparput, Namminersorlutik Ogartussat soorlu Greenland
Business aqqutigalugu aallarnisaasartunut najukkami sanaartornermi atugassiat ganoq iliorluni

atorluarnegarnerunissaanut isumassarsisimasunut tapiisarmat. Kisianni allatut ajornartumik
ogartariagarpugut ajussaqisoq najukkami atortussiarinegartut sanaartornermut sanarfinermullu
akitsorsaataasassappata. Akiligassarmi naggataatigut atuisartumit akilernegartussaavoq
tamannalu uggornassagaag.

Taamatut ogaaseqarlutat Inatsisartut ogaasegaategarnissaannut siunnersuut ilalerparput
gilanaarlutalu oqallittogarnissaanut.

